
Ô  CIELU   R'AUSTU 

AL CIELO D'AGOSTO - Il sole / vampa di forno / folata nell'aria / sudore nel petto / la faccia di bronzo colora  / / La cornacchia / 
in alto / attorno alla cisterna / al cielo d'agosto / stridulo il canto / della terra / arsa     piange l'arsura ../ Aperti nei campi / inutili 
guardie / i legni nei varchi / legni di croci  di cristi col  tasco (berretto da contadino ) / buttati alle spine /  oltre i muri / All'ombra / al 
fresco degli alberi / i cavalli / per cacciarsi le mosche / sventolano con la coda./ Le stoppie / chiodi di paglia / della falce bruciano 
ancora per le ferite / della mietitura / madri che hanno perduto  il loro grano / lamentando i dolori /  E le tegole / barchette di creta / 
in fila s'allungano / linfa di vita / a riempire la cisterna   sul tetto distese / aspettano …prima che abbui  / lacrime di cielo / latte di 
petto / l'acqua che piova / che riporti nell'aria la frescura 

U suli  
fara ri furnu  
abbièntu nta-ll'ària ca sciùscia  
surùra      ntô piettu, 
a facci   ri bbrunzu  culura. 
 
A curnàccia 
gn'jàutu 
attuòrnu râ sterna  
ô cielu r'aùstu 
sciaccàtu lu cantu 
râ terra 
jàrsa     cianci  l'arsùra… 
Apïerti ntê ciusi 
anùtili vàrdhia  
i ligna rê vara 
ligna ri cruci    ri cristi ccô tascu 
abbiàti ntê spini 
ddhabbànna rê mura… 
A-ll'ùmm'ra  
ô friscu rê macci 
i vïesti 
a  ccacciàrisi i muschi 
sbintulïenu ccâ cura… 
 
A ristùccia 
ciova ri pàgghia      
râ fàuci  ancora  s'abbrùsca la cïaja  
mituta 
matri        c'à ppïersu u so ranu, 
pïuliànnu  i rulura… 
E i ciaramìri, 
varcuzzi ri crita 
ca 'n fila    s'allòncunu 
linfa ri vita       
a gghìnciri  a sterna…ntô tettu   stisi… 
 
            ...aspèttunu … prima ca scura… 
làcrimi ri cielu 
latti ri pièttu, 
l'àcqua ca ciovi, 
ca torna nta-ll'aria a friscura…  
 

 
 
 
 
 
 
 
 
 
 
 
 
 
 


